
MAJISTRA SARANAC LAKE, RABIDEAU, SIPÈVIZÈ MINERVA, MONTGOMERY- 

COREY, PREZIDAN KONSÈY SIPÈVIZÈ KONTE HAMILTON, FARBER, AK 
PREZIDAN AK DIREKTÈ JENERAL CHANM KOMÈS REJYONAL NORTH 

COUNTRY, DOUGLAS, SIPÒTE EKONOMI LAJAN NAN REFÒM PANSYON AN  
 

Nouvo Plan Refòm Pansyon Gouvènè a Pral Ekonomize Plis Pase $530 Milyon 
 Dola Sou 30 Ane pou Konte Clinton, Essex, Franklin ak Hamilton 

 
Prezidan Empire State Development (ESD), Direktè Jeneral ak Manm Komisyon Kenneth 
Adams today te fè yon sèl avèk Majistra Saranac Lake, Clyde Rabideau, Sipèvizè Vil Minerva, 
Sue Montgomery-Corey, Prezidan Konsèy Sipèvizè Konte Hamilton, Bill Farber ak Prezidan ak 
Direktè Jeneral Chanm Komès Rejyonal North Country, Garry Douglas, pou sipòte plan refòm 
Gouvènè Andrew Cuomo yo te adopte dènyèman, ki pral ekonomize plis pase $530 milyon dola 
sou pwochen 30 ane yo pou Konte Clinton, Essex, Franklin ak Hamilton.  
 
Prezidan, Direktè Jeneral ak Manm Komisyon Empire State Development, Kenneth Adams, di 
konsa, "Gouvènè Cuomo fè rekonstwiksyon minisipalite lokal yo yon priyorite prensipal nan 
travay li pou mete Eta New York sou chemen redrèsman ak kwasans. Plan refòm pansyon 
enpòtan li a pral ekonomize plis pase $80 milya dola sou pwochen 30 ane yo. Anba Nivo Sis ki 
fèk kreye a, Konte Clinton, Essex, Franklin ak Hamilton ki nan North Country pral reyalize 
ekonomi pou plis pase $530 milyon dola nan depans pansyon sou 30 ane, pou pèmèt minisipalite 
sa yo ofri sèvis piblik enpòtan, epitou pou konsève sekirite retrèt pou tout anplwaye yo. Non 
sèlman plan sa a pral soulaje fado taks sou fanmi New York yo, men tou l ap pèmèt biznis yo 
devlope ak envesti nan eta sa a. Mwen di Prezidan Farber, Sipèvizè Montgomery-Corey, 
Majistra Rabideau ak Prezidan ak Direktè Jeneral Douglas mèsi pou sipò yo bay pou plan 
enpòtan sa a.” 
 
Majistra Saranac Lake, Clyde Rabideau, di konsa, "Tankou anpil lòt vil, ti vil ak vilaj ki nan 
North Country, Saranac Lake ankouraje gouvènman eta a pou bay èd avèk depans pansyon ki te 
kontinye ap ogmante san kontwòl. Plan Nivo Sis Gouvènè a ap retire zòn New York nan 
sitiyasyon ki te prèske fayit pou pèmèt yo ekonomize plis pase $80 milya dola sou pwochen 30 
ane yo pou eta a. Saranac Lake pare pou jwenn avantaj nan ekonomi plis pase $250 milyon dola 
na Konte Essex ak Franklin, pou pèmèt nou ofri sekirite retrèt pou anplwaye nou yo ki travay di, 
epitou pou anpeche gen ogmantasyon taks pou fanmi ki deja ap debat yo. Mwen di mèsi pou 
Gouvènè a mèsi pou efò li ak pou kamarad li yo nan Lejislati a poutèt yo vote lwa enpòtan sa a.” 
 
Sipèvizè Vil Minerva, Sue Montgomery-Corey, di konsa, “Anba nouvo plan refòm Gouvènè 
Cuomo, vil Minerva nou ak Konte Essex ansanm pral reyalize plis pase $100 milyon dola sou 
pwochen 30 ane yo nan ekonomi nan depans pansyon. Gwo ekonomi sa yo prale lwen pou 

anpeche fiti ogmantasyon nan taks lokal yo ak konpresyon anplwaye piblik yo, pandan y ap 
pèmèt nou mete lajan an nan envestisman nan kominote nou an ak nan fanmi nou yo. Nou te 
bezwen kalite refòm sa a depi lontan nan gouvènman eta a, epi mwen di Gouvènè Cuomo ak 
Lejislati a mèsi poutèt yo fè refòm nan vin yon reyalite.” 
 
Prezidan Konsèy Sipèvizè Konte Hamilton, Bill Farber, di konsa, “Pandan plizyè ane, kwasans 
depans pansyon yo te paralize gouvènman konte yo ak gouvènman lokal ki toupatou nan eta a ki 
pa t ap fini. Erezman, Gouvènè Cuomo respekte pwomès li pou siveye depans pansyon yo. Dapre 
plan sa a, Konte Hamilton pral ekonomize prèske $26 milyon dola sou pwochen 30 ane yo, pou 
pèmèt nou retounen lajan sa a ba kontribiyab nou yo nan sèvis piblik debaz yo, epitou pou kenbe 
pwofesè nou yo, ponpye nu yo ak ofisye lapolis nou yo nan djòb yo. Mwen di mèsi pou Gouvènè 
a pou kalite dirijan li, ak pou Lejislati a poutèt yo konsidere demann nou te fè pou èd la.” 
 
Garry Douglas, Prezidan ak Direktè Jeneral Chanm Komès Rejyonal North Country, di konsa, 
"Pou Gouvènè a ka relanse ekonomi Eta New York, li enpòtan pou kòmanse depi anba pou rive 
anwo – avèk devlopman ekonomi lokal konte ak vil yo. Pake nouvo refòm Gouvènè a ap fè sa lè 
li ekonomize plis pase $80 milya dola pou eta a sou pwochen trant ane yo nan depans pansyon 
yo, ansanm avèk $530 milyon dola pou Konte Clinton, Essex, Franklin ak Hamilton nan North 
Country. Epay enpòtan sa yo kapab ale nan envestisman nan ekonomi lokal yo pou konsève epay 
retrèt pou anplwaye ki la yo ak pou fiti anplwaye yo, pou bay plis djòb, epitou pou diminye taks 
yo. Mwen bat bravo pou kokennchenn reyalizasyon sa a, epitou mwen bat bravo pou patnè li yo 
ki nan Lejislati a pou sipò yo.” 
 
Depans pansyon eta a k ap ogmante vit la se youn nan obligasyon ki koute pi chè pou 
gouvènman lokal yo. Nan ane 2002, peman pansyon nan gouvènman lokal yo se te $1,4 milya 
dole, epi li te ogmante a $12,2 milya dola nan ane 2012 la, sa ki bay yon ogmantasyon plis pase 
650%. Sena a te adopte plan refòm pansyon an, epi Asanble a rekonèt sistèm ki la kounye a pa 
kapab kontinye, epi yo pran mezi ki pa t la anvan pou kontwole ogmantasyon an, pou ekonomize 
plis pase $80 milya dola pou gouvènman eta a ak gouvènman lokal yo, tankou Vil New York, 
sou yon pwochen 30 ane yo. 
 
Refòm pansyon Gouvènè a pral ekonomize kantite lajan sa yo pou Konte Clinton, Essex, 
Franklin ak Hamilton: 
 
Konte Ekonomi Lajan 

Total sou 5 Ane 
Ekonomi Lajan 
Total sou 10 Ane 

Ekonomi Lajan 
Total sou 30 Ane 

Konte Clinton $3.890.903 $16.916.588 $251.959.409 

Konte Essex $1.662.690 $7.287.506 $108.786.748 

Konte Franklin $2.269.970 $9.857.589 $146.772.494 

Konte Hamilton $389.523 $1.718.474 $25.699.622 

 
Nouvo lwa a mete anplas yon nouvo plan pansyon Nivo VI pou travayè yo anboche apre 1ye 
avril 2012. Anplwaye ak retrete ki la deja yo ap konsève tout avantaj yo.  Nouvo lwa a gen 
ladan: 

 Nouvo Tarif Kontribisyon Anplwaye: Nouvo nivo a ogmante to kontribisyon anplwaye 
yo nan yon mannyè pwogresif pou asire travayè eta a ak travayè lokal ki touche mwens 
lajan pa afekte yon fason grav. To kontribisyon anplwaye yo pa menm selon salè yo: 

o $0 - $45.000: 3% 
o $45.000 - $55.000: 3.5% 
o $55.000 - $75.000: 4,5% 
o $75.000 - $100.000: 5,75% 
o $100,000+: 6% 

To sa yo rete pi pa nèt pase gwo majorite sistèm eta ki sanblab toupatou nan peyi a.  
 

 Ogmantasyon nan Laj Retrèt: Lwa refòm pansyon an gen ladan yon ogmantasyon nan 
laj retrèt la ki te 62 ane epi k ap vin 63 ane, epitou li gen ladan dispozisyon ki pèmèt yon 
anplwaye pran retrèt li bonè avèk sanksyon. Pou chak ane retrèt anvan laj 63 ane, 
alokasyon pansyon anplwaye a ap redui nèt a 6,5%.  
 

 Re-ajisteman Miltiplikatè Pansyon: Dapre Nivo VI, nouvo miltiplikatè pansyon pral 
1,75% pou premye 20 ane sèvis la, ak 2% apati 21yèm ane a. Pou yon anplwaye ki travay 
pandan 30 tan, pansyon li ap reprezante 55% salè mwayen final li anba Nivo VI, alaplas 
60% anba Nivo V. Re-ajisteman sa a ap bay New York plis avantaj anrapò avèk pifò eta 
yo, epitou l ap ekonomize anpil milya dola pou kontribiyab yo ak pou gouvènman 
lokal yo.  
 

 Lè pou gen dwa pran pou pansyon: Dapre Nivo VI, anplwaye yo ap gen dwa pou pran 
pansyon yo apre 10 ane sèvis.  
 

 Pwoteje Gouvènman Lokal yo nan Lajan Anba-Tab nan Pansyon Eta a: Nouvo lwa 
egzije eta a pou finanse davans nenpòt sa ki amelyore pansyon yo, pou asire yo pa voye 
depans sa yo ankò sou gouvènman lokal yo.  

 
 Ajisteman nan Kalkil Final Salè Mwayen pou Ede Redui Ogmantasyon Pansyon: 

Lwa a chanje peryòd tan pou kalkil final salè mwayen an ant 3 ane ak 5 ane. Pou limite 
kantite tan siplemantè ki kapab itilize pou detèmine pansyon yon anplwaye, kantite tan 
siplemantè ki bay dwa pou pansyon pou sivil ak anplwaye ki pa gen inifòm ap limite a 
$15.000 dola plis enflasyon, epi pou anplwaye ki gen inifòm ki deyò Vil New York, 
kantite tan siplemantè a ap limite a 15% salè debaz la. Nivo VI mete anplas nouvo mezi 
kont ogmantasyon ki limite kwasans nan salè ki itilize pou detèmine alokasyon pansyon 
an a 10% pou tout anplwaye ki nan eta a. Refòm sa yo ap pran gwo mezi pou rezoud 
pwoblèm abi ak ogmantasyon pansyon. Nivo VI elimine tou peman yon sèl kantite lajan 
pou tan ki pa pran pou maladi ak vakans nan kalkil salè mwayen final la. 

 
 Chwa Kontribisyon Defini ki Volontè ak Pòtab: Nouvo lwa a gen ladan yon plan 

kontribisyon defini ochwa pou nouvo anplwaye ki pa nan sendika yo epi ki gen salè 
$75.000 dola ak plis. Nan ekonomi modèn nan, anplwaye yo chanje djòb souvan plizyè 
fwa, epi yo bezwen pòtabilite pansyon yo. Anpil eta, gouvènman federal la, ak pifò 
patwon prive ofri kèk fòm plan kontribisyon defini pou anplwaye yo. Eta a ap fè yon 
kontribisyon 8% nan kont kontribisyon anplwaye yo. Pou kounye a, SUNY ak CUNY 



 

Haitian Creole 
 

ofri yon chwa konsa nan TIAA-CREF ki gen siksè epi ki popilè. Se yon chwa volontè 
pou anplwaye ki pito pòtabilite ak lè pou yo pran pansyon ki pa disponib avèk chwa 
avantaj defini, epitou sa ap ede atire moun ki gen talan siperyè nan gouvènman eta a.  
 

 Ajisteman nan plan  SUNY/CUNY TIAA-CREF: Dapre Nivo VI, anplwaye SUNY ak 
CUNY ki chwazi plan TIAA-CREF ap resevwa yon kontribisyon patwon 8% salè pou 
premye 7 ane sèvis, ak 10% annapre.  
 

 Limit Kantite Jou Konje Maladi ak Jou Konje ki Kapab Ogmante Pansyon yo: Nivo 
VI redui a mwatye- ant 200 ak 100- kantite jou konje maladi ak jou konje ki kapab itilize 
pou kredi sèvis pou retrèt. 
 

 Refòm Salè: Nivo anvan an te pèmèt salè nan yon kantite lajan san limit patwon yo pou 
kalkile avantaj retrèt la. Nivo VI pèmèt sèlman de (2) salè pou kalkil la. 
 

 Limit Avantaj Pansyon pou Anplwaye ki Touche Gwo Salè yo: Pou nouvo anplwaye 
ki touche gwo salè yo, kantite lajan yo touche ki depase salè Gouvènman an (pou kounye 
a $179.000 dola) p ap kalifye pou kalkil pansyon anba Nivo VI.  

 
Bidjè Egzekitif Gouvènè a ap elimine defisi bidjetè $2 milya dola ki genyen kounye a san li pa 
mete okenn nouvo taks oswa nouvo frè. Li pwopoze tou pou diminye sekou otorite ak refòm 
pansyon pou ekonomize anpil milya dola pou kontribiyab yo ak gouvènman lokal yo. 
 
 

### 
 


